
Joxerra Aizpurua

Gongoil zelariaren teknika
JABIER AGIRRE

Osa suna

BULARREKO MINBIZIA DA tumorerik usuena munduko
emakumeen artean, eta beraz baita Euskal Herrian ere.
Detektatzen diren zortzi tumoretatik bat bularrekoa da,
eta horrek dakarren intzidentzia-tasa oso altua da �70
kasu berri 100.000 biztanleko, atera hortik kontuak�.
Hala ere, tratamenduan izandako aurrerapausoei esker
bularreko minbiziaren heriotza-tasa gutxituz joan da
pixkanaka, eta azken urteotan %1,4 jaitsi da ia urtero.

Duela gutxi arte, erasandako bularrean egiten ziren
ebakuntza kirurgikoek inguruko gongoil guztiak erauz-
tea eskatzen bazuten ere, gaur egun �gongoil zelaria-
ren� teknika berriari esker, askotan kirurgia drastiko
hori saihets daiteke. Gero eta zabalduagoa dagoen tek-
nika horren bidez bularreko minbizia duten pazienteei
ez zaie galtzarbeko hustuketa linfatiko osoa egiten, eta
noski, hustuketak dakartzan albo-ondorioak ere ez ditu
jasango emakumeak.

Zer da gongoil zelaria? Galtzarbea edo besapea drai-
natzen duen gongoil linfatikoen kate bateko lehenengo
gongoila. Tumore primarioa kokatua dagoen aldeko
besapean, gorputzeko gainerako ataletara zabaldu aurre-
tik, linfa gongoil zelaritik pasatzen da lehendabizi, eta
horregatik gongoil zelari hori erauztea nahikoa izaten da.

Gongoil horren lokalizazioa ahalik eta zehatzen egin
ahal izateko, adituek hasieran linfa bidez kanporatzen
diren koloragarriak erabili zituzten. Morton izan zen
melanoma zuten pazienteetan linfa bidezko barreiatzea
aztertzeko asmoz teknika hori erabiltzen lehena. Ondo-
ren aurrerapauso berriak eman ziren gongoil zelariaren
lokalizazioan, erradio-
sotopoak inokulatuz,
esate baterako, eba-
kuntza egin aurre -
aurretik, tumorearen
inguruan, gamma
izpiak detektatzeko
zunda erabiliz. Azken
finean, teknika berri
horrekin ohiko kirurgia-
ren intentsitatea �eta
berorren �txikizioak��
mugatu nahi da, erasa-
na egon daitekeen gon-
goi l  bakarra erauziz,
eta gainerakoak ukitu
gabe utziz.

biodibertsitatea 

2007an desagertzear
dauden espezieak

. .
NATURA ZAINTZEKO munduko elkarteak
(UICN) argitara eman du 2007ko zerrenda
gorria izenekoa, hau da, desagertzeko arris-
kuan dauden espezieen zerrenda. Berri on
bakarra Maurizio irlako Psittacula eques espe-
zieko loroak eman digu, iaz �desagertzeko
zorian� baldin bazegoen ere, aurten �arris-
kuan� mailara igo baita.

Oro har, UICNren arabera, landare zein
animalien bizitzarako munduan dauden
arriskuak handitu egin dira azken urtean eta
espezieen zainketarako egiten diren ahalegi-
nak ez dira nahikoak.

Lehen aldia da koralak arestian aipatuta-
ko zerrenda gorrian azaltzen direla, hain
zuzen ere Galapagos irlako 10 koral azaldu

babeslea: Adur Software Productions

Makina bat kontuMakina bat kontu

Azken 25 urteotan gorilen populazioak %60 egin du
behera ebola birusarengatik eta komertzioarengatik.  

Makina bat kontu

JAKOBA ERREKONDO

Urdindutako urdina

l anda r e ak

mandio@zerain.com

GORRIETAN IBILI ETA GERO, landare eta abarretan, ezta
uda ere ez dela betirako gogorarazten digun urdina aur-
kitzen dut egunotan. Ez, noski, garai bateko urdinik,
egungoak baizik: berdeak, grisak eta urdinduak gal-
duak dituen urdina, urdindutako urdina. Sasoi honetan
maizter nauen itsasertzetik mendi tontorrerako buel-
tan, bertakoentzat izen zatar hori jartzeko adina itsusia
eta berez inguruetako hondartza natural onena den
Zumaiamiko Santio hondartzatik Gazume gailur dotore-
ra, topatzen ditudan kardabera, karden-
txa eta txarrantxa-belarraren tankerako
armikak ditut urdinok. Kresaletan itsas-
armika (Eryngium maritimum) eta men-
dietan armika (Eryngium campestre) eta,
inon izenik topatu ez diodan, Eryngium
bourgatii, zeini baduenaren alde azkazal
bat jokatu-eta, azaltzen den artean nero-
nek jartzen diot: armika urdina. Izen gal-
duko hau da, hain txorrotx, urdinena, ubelena, dotoree-
na, hor duzu argazkian. Txori-gardu, buruiska,
buruiskexilar, gardutxa eta txilarra bera ere jaso izan
dira, hala-nolako pulamentuz, armika honen izentzat...

Urtetik urtera gizentzen den sustrai nagusi bat dute
landareok eta urtero berritzen du lurrari kentzen dion
zatia. Jaki ditugu zainak eta kimu berraziak, azken
hauek barazki fin. Zakarragoagatik sustraia gozo eta
usaintsua da eta gozoa lehenaz gain azukreztatuta
mokadu bikaina da, berdantzart baina lehenxeagotik,
Shakespearetar Falstaffen �erigoe� edo �muxu-konpi-
tteak� lekuko. Loreak ere eztidunak dira, inondik ere,
erle-festagune ezagun baitira.

Sendabelar ezagunak armikak. Bere zainen urak
hilekoa ekarri, txiza eginarazi, tripako minak baretu eta
puzkarrak bideratzen dituela jaso zutela milaka urte
bada. Ibilaldi luzeetan urratu, erredura edota egostura-
rik ez sortzeko soinean eraman izan da; Karlistadetan,
adibidez, alde bietako soldaduen patriketan zain mutur
bat ez zen faltako, ahal izanez gero patrikak, patrika
izan nahi badu, duen zuloaren parean izterra ukituz.
Lleidako Boiko unaien borden, katalanez ere horrelaxe
deitzen diote borda... bada unaien borda inguruetan
ugari diren sugeekin borrokan, hauen hozkadak harra-
patutako erbinudeak zauria armika urdinarekin igurzten
ikusi izan omen dituzte. Urdintzea ona denean...   

dira zerrendan. Horietatik �desagertzeko
zorian� azaltzen dena Rhizopsammia wellington
espeziekoa da eta horren erantzule nagusia El
Niño gertaera klimatikoa omen da, jakina baita
El Niñoren eraginez urak behar baino gehiago
berotzen direla eta hori batez ere, aldaketa kli-
matikoengatik gertatzen dela uste da.

Yantseko izurdea (Lipotes vexillifer) ere azal-
tzen da zerrendan. 2006ko amaieran erabat
desagertuta zegoela uste zen, baina igaro berri
den abuztuaren amaieran txinatar batek ale bat
ikusi zuela adierazi zuenean, ikerlariek azterke-
tak abian jarri dituzte behin-betiko ezer adiera-
zi baino lehen. Indian eta Nepalen bizi den
Gavialis gangeticus espezieko krokodiloa ere
zorioneko da, �desagertzeko zori�tik �arris-
ku�ra igaro baita.

Tximino handien egoerak txarrera egin du.
Gorilaren (Gorilla gorilla gorilla) populazioak %60
egin du behera azken 25 urteotan, bere haragia-
ren salerosketarengatik eta ebola birusarengatik.
Beraz, une honetan �desagertzeko zorian� dago.
Orangutana ez dago egoera hobean: Sumatra-
koa �desagertzeko zorian� dago eta Borneokoa
�arriskuan�. Horren arrazoi nagusia palmeren
landaketak dira, azken 20 urteotan 2.000 kilome-
tro karratutik 27.000 kilometro karratura handi-
tu baita landatutako eremua, orangutanen eko-
sistemaren kaltetan.

Denera zerrenda gorrian 41.415 espezie azal-
tzen dira; horietatik 16.306 �2006an baino 188
gehiago� �desagertzeko zorian� daude, 785
espezie desagertuta daude �2006an baino bat
gehiago� eta 65 kaioletan edota negutegitan
baino ez dira mantentzen. !

Yantseko (Txina) izurdea ia desagertuta dago.

